
Re palame bese ya sekolo.  
Re ya go etela dipolase gaufi le sekolo.

Re ragogela polaseng7

Re simolotse ka go tsena kwa polaseng 
ya merogo.  
“Bona molemi o palame terekere!”  
Ga bua Lebo. 
“Bona dikhabetšhe tse ditala le ditamati 
tse dikhibidu!” Ga bua Tumi. 
“Bona mmidi o moleele le letlhaka  
la sukiri! Ga bua Sisi.

Molemi o re letlile go ja  letlhaka  
la sukiri. 
“Mmmmmmm le botshe jang ne!”   
Ga bua Katlego. 
“Bona sonobolomo! Re e dirisa go  
dira oli” Ga bua Thapelo.

Morago re ne ra ya polaseng ya 
dikgomo. 
Bona Molemirui! O rekisetsa raselaga 
dikgomo.

Ra fetela kwa polaseng ya tsa mašwi.
“Bona Molemirui o gama dikgomo! 
O tlile go romela mašwi tering. O re 
bontshitse gore tšhisi le botoro di 
dirwa jang.” Ga bua Lebo.

Kwa bofelong re ile kwa polaseng ya 
dikgogo. 
“Bonang! Tse ke dithole. Ke rekisa mae 
a tsona kwa suphamaketeng” ga bua  
Molemirui.

Fa re boela gae re ne ra ema go reka 
dijo. Re simolotse ka go ja dimonamone 
go tswa mo letlhakeng la sukiri. 
Morago ra ja tšhokolete ya mašwi a a 
tswang mo dikgomong . Kwa bofelong 
re jele mmopo o o monate go tswa 
polaseng ya merogo.

Jaanong re gorogile kwa sekolong.  
Dimpa tsa rona di tletse tsi! Re lapile 
tota. 

Thuso kwa kgweleng ya dinao8

Letsatsi le ke la kgaisano ya rona ya 
kgwele ya dinao. 
Ke solofela fa re tlaa fenya.

Bona Rori! bona Morwesi! 
Bona lebelo le ba sianang ka lona! 
Bona gore Rori o raga jang!

Ijoo! Peter wa batho! 
Kgwele e mo iteile mo nkong! 
Bona! O tswa madi! Thusang!
Ke mang yo o tlaa thusang Peter?

“Bonolo le Lebogang ke bao! 
Ke  ba Thusopotlako ya sekolo. 
Ba tshotse lebokose le legolo la
Thusopotlako. 
Ba rwala ditlelafo tsa bona.” Ga bua Neo.

“Dula fatshe Peter! Tsaya letsela o kabe  
nko ya gago,” ga rialo Lebogang.
“Inamisa tlhogo ya gago,” ga rialo
Bonolo.

“Ope a se kgome madi a yo mongwe. 
O tshwanetse go rwala ditlelafo fa o 
thusa mongwe yo o dutlang madi.” a 
bua Bonolo

“Go siame jaanong! motshameko o 
simolola gape. 
Laduuma! E nole! 
Sekolopotlana sa Lesedi se fentse!
Ahaa!” ga goa babogedi.

9

Gompieno ke letsatsi la metshameko 
la diphologolo.

Letsatsi la metshameko 
la diphologolo

“Ke kgona go tlola.
Ke kgona go tlolela kwa godimo thata!
A wena o ka kgona?” ga botsa Thutlwa.

“Ke kgona go raga.
Ke kgona go raga thatathata!
A wena o ka kgona?” ga botsa Tshukudu.

“Ke kgona go latlhela.
Ke kgona go latlhela kwa godimo thata!
A wena o ka kgona? ” ga botsa Tlou.

“Ke kgona go kapa.
Ke kgona go kapa sentle thata!  
A wena o ka kgona? ” ga botsa Kgabo.

“Ke kgona go thuma.
Ke kgona go thuma ka bonakonako!  
A wena o ka kgona? ” ga botsa Kubu.

“Ke kgona go taboga.
Ke kgona go taboga ka bonakonako!
A wena o ka kgona? ” ga botsa Lengau.

“Re kgona go fenya!
Re bafenyi!
Rotlhe re bafenyi!” Ga bua diphologolo 
tsotlhe.

O dira salate ya maungo jang 10

Namune e le 1
Phoophoo e le 1
Phaenapole e le 1
Diapole di le 2
Dipanana di le 2

Ditsompelo

Didirisiwa
thipa
boroto
sejana
segamolamatute

Obola diapole mme o di kgabetlele  
ka dimikana.

1

Mokgwa

Obola mme o segelele dipanana  
ka dimikana.

2

Obola phoophoo mme o e kgabetlele ka 
dimikana. 

3

Obola phaenapole mme o e kgabetlele 
ka dimikana.

4

Tswakanya maungo mo sejaneng.

5

SAL_Gr3_BB2_Setswana.indd   30 2017/10/25   9:57 AM



31

Gamola namune.

6

Tshela matute a namune mo salateng.

7

Re thala ditshwantsho 
tsa  rona

11

O thala eng? 
Ke thala setshwantsho sa sekepe sa 
bogologolo.

Peter o thala eng?
Peter o thala setimela se se mo isang 
Motsekapa. 

Bonolo o thala eng?
O thala setshwantsho sa baesekele 
e a e boneng ka letsatsi la gagwe la 
botsalo. 

Mothusi o thala eng? 
O thala setshwantsho sa kariki ya 
ditonki e e mo tlisang kwa sekolong.

Kealeboga o thala eng?
O thala helikhopotara e e fofang 
godimo ga sekolo sa gagwe.

Mokgadi o thala sefofane se segolo se 
se tlaa mo isang moseja wa mawatle.

Ke thala koloi ya mabelo e e lebelo  
tota! Enjene ya yona e ntse e re. 
Vruum! Vruum! Vruum!

Ke thala sesutlhalefaufau go nkisa 
lefaufaung. Ke tlaa bona dinaledi, 
ngwedi le dipolanete.

Batho ba ba thusang12

Gompieno ke letsatsi la Dipuo la 
botsalo. 
Rraposo o mo tliseditse  mpho. 
“Ke ipotsa gore ke eng? 
Ke a leboga Rraposo. ” ga bua Dipuo.

SAL_Gr3_BB2_Setswana.indd   41 2017/10/25   9:58 AM



4242

Mokgadi o thubetswe. 
Maphodisa a tlile go mo thusa. 
Ke solofela fa ba tlaa tshwara legodu.

SAL_Gr3_BB2_Setswana.indd   42 2017/10/25   9:58 AM



43

Jabu o nnile le kotsi. 
Ba thusopotlako ba mo isitse kokelong. 
Ngaka le mooki ba thusitse Jabu. 
Jabu o tlaa fola gautshwane.

Ntlo ya bo Lebo e a šwa. 
Batimamolelo ba tlile ka setimamolelo 
se segolo se sehibidu. 
Molelo o tlaa tima gautshwane.

Ntšwa ya ga Joseph e a lwala. 
O e isitse kwa ngakeng ya diphologolo. 
Ke solofela gore ntšwa e tlaa fola ka 
bonako.

Tebogo o opelwa ke leino. 
O ya kwa ngakeng ya meno. 
Ke solofela gore Tebogo o tlaa kgona 
go nyenya gape.

Mapula ke molemi. 
O lema merogo gore re je.

Mme Twala ke morutabana wa rona. 
O re ruta go buisa le go kwala. 
O re ruta go taka le go thala. 
Re rata morutabana wa rona.

